
Ons volk worstel met die Eenheidsgedagte van God/
Elohim en dit het 'n geweldige impak op ons geestelike 
lewe. Hiermee 'n kort poging om 'n liggie aan te steek 
in ons Boerevolk se duister, 'n duister denke van Drie 
Gode wat die algemene kerkdwaling verkondig en 
denke van die Twee Gode wat die Israel dwaling 
verkondig. 

JaHshua is Seun van die mens en Seun van Elohim. Die 
vleeslike liggaam voor sy opstanding was Seun v.d. 
mens en Sy Gees is Seun van Elohim. 

 
Odes van Salomo 19 - [Die verwekking van die 

JaHWèshua] 

19 “‘N BEKER saad was My aangebied, en Ek het hom 
ingeneem as die soetheid van die Suiwerheid van JaHWeH.  

2 Die Seun is die Beker en HY wat getap is, is die VADER, en 
Sy wat HOM getap het, is die Gees van Apartheid;  

3 Want SY saadorgaan was vol, en dit was nie wenslik dat SY 
saad sonder rede afgeskei word nie;  

4 Die Gees van Apartheid het Haar skoot geopen en die saad 
vanuit die twee saadselle van die VADER vermeng, [Lukas 
2:21]  

5 en het die Mengsel aan die wêreld gegee sonder dat hulle 
daarvan bewus was; en hulle wat Hom ontvang, is in die 
volheid van die Regterhand.  

6 Die baarmoeder van die maagd het Hom omhels en sy 
het swanger geword en gebaar.  

7 Die maagd het ‘n moeder met groot deernis geword;  

8 Sy was in barensweë en het ‘n Seun gebaar sonder om pyn 
te voel, omdat Hy nie sonder ‘n rede ontstaan het nie;  

9 Sy het nie ‘n vroedvrou verlang nie, want HY het haar 
verlos. [Boodskap van Jakobus 19:3] 

10 Sy het gebaar, soos dit is, ‘n Man, deur die Wil van 
Elohim, en het Hom gebaar en Hom bekend gemaak, en het 
Hom in groot Krag verkry;” 

 

Wanneer ‘n mens die Skrifte bestudeer, moet jy altyd 
kyk waaruit spreek Hy, die Seun. Uit Seun v.d. mens of 
uit Seun van Elohim? 

Soos toe Hy swak aan die kruis sê "My El, My El, 
waarom het U My verlaat", was dit Seun v.d. Mens 
wat gespreek het. 

 

Hier is Jesus/JaHshua se antwoord in Sy eie Woorde 
oor hierdie uitspraak aan die kruishout: 

 
3. Die derde Woord 

(Aanhaling uit die “Sewe Woorde aan die Kruis” deur Atonie 

Grossheim) 
Mattheus 27:46 “Eli, Eli, lama sabachthania.” 

Markus 15:34 “My God, My God, waarom het U my verlaat? 

Gou het die hele natuur begin om te bewe, en die elemente 
het buite hul orde getree. Die son, prototipe van die 
Ewigdurende Lig, het sy glans verloor as `n teken dat daardie 
geestelik-blinde mense nie gesien het dat die Godheid onder 
My liggaam se sterflike omhulsel onttrek het en dit 
oorgegee het aan die materiële dood nie. Hiervoor het ek 
die Woorde gespreek: 

“My God, My God, waarom het U my verlaat?” 

Dit was nie `n ander god buitekant My tot wie Ek geroep het 
nie, maar die Godheid binne My, God se Gees en Mees 
Oorspronklike Krag in die volste sin. Slegs My fisiese 
omhulsel was gevorm uit die materie van hierdie Aarde net 
soos alle mensekinders. Hierdie omhulsel moes desgelyks 
ook onderwerp word aan pyn en die dood. Daarom, in sy 
verlatenheid het dit vir hulp gesoek, en gedemonstreer dat 
die mens genoodsaak is om hulp slegs by God te soek. 

Verduideliking: My derde Woord was: “My God, My God, 
waarom het U my verlaat?” Selfs My vriende het hierdie 
uitroep gesien as menslike swakheid, en hierdeur het hulle 
verval in vertwyfeling oor hoe dit gekom het dat Ek Myself 
voorheen voorgedoen het as God, maar nou in My 
doodsnikke roep na God met die gedagte dat Hy My in die 
steek gelaat het. 

O julle kortsigtige sterflikes! Kom julle nie agter dat slegs die 
Gees in My God was, en dat, van die ander kant gesien, die 
uiterlike omhulsel of vlees bestaan het uit swak materie wat 
blootgestel moes word aan pyn en marteling, net soos jul 
fisiese liggame nie? Watter tipe meriete sou dit hê as Ek nie 
die mens se groot skuld aan sonde sou uitsuiwer binne 
hierdie swak en onvolmaakte omhulsel nie, deur daardie 
materie binne My gehoorsaam te maak tot My dood aan die 
kruis? 

Soos in My derde Woord, so sal, op hul groot dag van 
oordeel, al diegene uitroep wie nooit of baie min vir My en 
My Woord omgegee het gedurende hul lewens! Nietemin, 
wanneer die tyd van genade oor is, sal uitroepe vir genade 
of sagtheid - hoe hard ookal – nie help nie. 

 

Toe Hy vir die Fariseërs sê: "EK IS voor Abraham was", 
was dit Seun van God wat gespreek het. Toe hy nog 
daardie kragtige stelling EK IS maak in die tuin van 
Getsémané, toe val sy aanvaller neer deur die krag van 
daardie kragtige woorde, EK IS HY! Dit is dieselfde 
woorde wat Abba Vader Jahweh vir Moses 
geopenbaar het by die brandende bos! 

Na Sy opstanding het die Seun v.d. mens tog as 
verheerlikte ewiglewende eteriese substans/liggaam 
teruggekeer in die Seun van God oftewel EEN geword 
met Sy Gees. 

Hy kon nêrens anders heen terugkeer as in God Self 
nie. 

Ons maak altyd die fout om JaHshua se woorde tydens 
Sy "opleidingsperiode" te gebruik, sonder om te besef 
dat Hy wel die tydelike Vleesliggaam afgelê of 

verheerlik het en dat ons Hom nou so moet beskou nl. 
as Oorwinnaar. 

Deur hierdie oorwinning te ontken, is soos om 'n reeds 
gegradueerde persoon heeltyd te kap oor sy 
tweedejaar punte. 

Hy het oorwin. "DIT IS VOLBRING", nog 'n Woord aan 
die kruis. 

Nog 'n dwaling in ons denke is "waar is die hemel"? 
Die hemel is IN ONS. Dis nie "the blue sky" nie! Die 
blou lug bokant ons is die stratosfeer en die blou lig 
het absoluut NIKS met die geestelike hemel te doen 
nie. 

Toe JaHshua op aarde gebore is, het die volheid v.d. 
hemel in Hom neergedaal. Die volheid van God se 
krag, van Sy oersentrum was nou as Seun van Elohim 
teenwoordig binne die Seun v.d. mens.  

Waar is jou hemel? Tog ook in jou, want dis tog waar 
die oervonk-druppel van Vader se oneindige Gees/
Hemel geplaas is. In jou en nie buite jou nie! 

"EK EN DIE VADER IS EEN", "AS JY MY GESIEN HET, 
HET JY DIE VADER GESIEN" is alles gesproke woorde 
van JaHshua/Jesus wat nooit kan toelaat dat TWEE 
gesien kan word nie. 

Deut 6.4 bevestig dit, "HOOR, JisraEl, JaHWeH onse 
Elohey, JaHWeH [is] EEN.” 

Hy wat Abraham geken het, Hy wat voor Abraham 
was, was NOOIT TWEE nie, nie eers in die 33jr van 
JaHshua se aardse lewe nie! 

 
Henog 46: 

1 DAAR het ek EEN gesien wat 'n Hoof (Oue) van Dae was, 
en SY hare was so wit soos wol, en by HOM was daar nog 'n 
Wese met die voorkoms soos die van 'n Adam (mens); Sy 
gesig was gevul met Medelye, net soos die van die 
Boodskappers van Apartheid. 

2 Ek het aan die Boodskapper wat saam met my was en wat 
al die geheime dinge aan my gewys het, gevra wie daardie 
Seun van Adam is, en waarvandaan Hy kom, en waarom Hy 
saam met die Hoof (Oue) van die Dae gaan? 

3 Hy het geantwoord en aan my gesê: Hierdie is die Seun 
van Adam wat Geregtigheid besit, by wie Geregtigheid 
inwoon en wat al die skatte openbaar van Haar wat geheim 
gehou is. Omdat die Elohey van die Geeste Hom verkies het 
en wie se lot voorrang by die Elohey van die Geeste geniet 
weens Sy opregtheid, vir ewig. [Job 28:20; 2 Ezra 7:26] 

4 Die Seun van Adam wat jy gesien het, sal die konings en 
die magtiges van hulle rusplekke af opjaag, en die sterkes 
van hulle trone. Hy sal die leisels van die sterkes slap maak 
en die tande van die wetteloses breek. [Lukas 18:31] 

5 Hy sal die konings hulle trone en koninkryke ontneem 
omdat hulle Hom nie verhoog en prys nie, ook nie nederig 
erken wie die koninkryke aan hulle gegee het nie. [Psalm 
72:11]  

Henog 48:2 In daardie uur is die Seun van Adam benoem 
voor die Aangesig van die Elohey van die Geeste en is Sy 

Naam voor die Hoof [Oue] van Dae genoem. 
[MattithJaHûW 28:19] 

3 Ja, voordat die son en die tekens geskep is, voordat die 
Sterre van die Hemele gemaak is, is Sy Naam genoem voor 
die Elohey van die Geeste. 

4 Hy sal ‘n Staf vir die regverdiges wees waaraan hulle hul 
kan anker, sodat hulle nie val nie, en Hy sal ‘n Lig vir die 
nasies wees, en hoop vir die met ‘n bekommerde hart. 
[JeshaJaH 10:26] 

5 Almal wat op die Aarde woon, sal neerval en Hom 
vereer, Hom prys en seën en feesvier met sang voor die 
Aangesig van die Elohey van die Geeste. [Boekrol van die 
Opregte 49:35] 

 

Hoe dankbaar is ons nie vir Hom daaroor nie, hoe 
groot was die Vader se oneindige offer nie vir ons nie! 
Hy het Homself uit Homself verwek (wat kon Hy 
anders verwek het as Homself?) en hierdie groot 
verlossingswerk vir ons volbring. Nou kan ons ook die 
hoop hê deur Hom, JaHshua/Abba-Vader wie ons nou 
as verheerlikte mens kan liefhê en die verwagting kan 
koester dat Hy dieselfde vir ons gaan doen. Net Hy 
JaHshua ALLEEN kan en gaan dit vir ons doen!! 


